NÓTAÍ TÁBHACHTACHA DO LÉIRITHEOIRÍ MAIDIR LE PÁIPÉARACHAS DLÍ
Foirm do Dhaoine atá Páirteach i gclár

Tá foirm ghéillte rannpháirtithe  ar fáil  in Aguisín 6 den Chonradh.  Caithfidh gach duine a bhíonn rannpháirteach go cruthaitheach i gclár – amhránaí, damhsóir, aisteoir, agallóir, scríbhneoir, cumadóir, léiritheoir, stiúrthóir –  an fhoirm seo a shíniú.

Is ionann an fhoirm seo agus ceannach  amach iomlán ar gach cóipcheart agus ar na cearta gaolmhara.   Má bhíonn aon srianta ar cheannach amach iomlán na gcearta sin,  ní foláir cead roimh ré a fháil ó Eagarthóir Coimisiúnaithe TG4 agus caithfear aird a dhíriú air sna “Nótaí” ar an fhoirm.

Glanadh  Cearta Ceoil

Ba chóir gur ceol neamhtráchtála (i.e. “ceol leabharlainne”) aon cheol a úsáidtear (muna mbíonn comhshocrú déanta  le TG4).  Ní  ceadmhach aon cheol eile a úsáid  sa chlár gan  cead roimh ré ó Eagarthóir Coimisiúnaithe TG4.

Is gá bileog chiúála cheoil a sheoladh leis an gclár críochnaithe chuig TG4 in a bhfuil eolas iomlán – fad  an phíosa ceoil, cumadóir, foilsitheoir, an lipéad ceirníní &rl. I gcás gur ceol beo atá in úsáid, ba chóir do na ceoltóirí ar fad  an fhoirm ghéillte rannpháirtíochta a shíniú agus í a sheoladh isteach leis an mbileog chiúála cheoil.

Is gá foirm ghéillte rannpháirtithe, ceadaithe roimh ré ag TG4,  a chur ar fáil i gcás gach píosa ceoil a chumfar don chlár.  

Scannán Cartlainne/sean phictiúirí
Caithfear ceadúnas scríofa a fháil ó úinéir na gcearta  d’aon mhír chartlainne/seanphictúirí  a úsáidfear sa chlár.  Ba chóir go mbeadh  sé soiléirithe ann gur do  (i) chraoladh neamhtheoranta (ii) in Éirinn (ní leor Poblacht na hÉireann amháin) (iii) trí tharchur trastíre,  satailíte saor chun aeir agus an idirlíon  ar feadh tréimhse de (iv) ar a laghad 5 bhliana ón dáta an céad craoladh ar TG4.  

Muna bhfaigheann tú ach cearta níos teoranta ar mhír cartlainne/seanphictiúirí is gá duit  seo a phlé  roimh ré leis an Eagarthóir Coimisiúnaithe i TG4 sula gcuirtear san áireamh sa chlár í.

D’fhéadfadh go mbeadh glanadh cearta níos leithne ag teastáil más comhléiriú é seo nó má tá maoiniú ag teacht ó fhoinsí eile. 

Páipéarachas Dlí - Ginearálta
Nuair a bheidh an clár críochnaithe á sheoladh agat chuig TG4,  i.e ar an dáta seachadtha sonraithe sa gConradh - caithfear na Sonraí Cláir agus an Fhoirm Chóipchirt atá ceangailte leis an gconradh a líonadh amach agus a thabhairt do TG4, mar aon le cóipeanna de gach cáipéisíocht glanta cearta eile atá luaite thuas. 

Ba chóir duit na bunchóipeanna a choinneáil slán dod chomhad féin.  Ceangail cóip de na foirmeacha leis na Sonraí Cláir san ord ina bhfuil ainmneacha liostáilte ar “Sonraí Cláir – Liosta Rannpháirtithe an Chláir”.  I gcás sraithe, ba chóir Sonraí Cláir, Foirm Chóipchirt agus bileog Chiúála Cheoil ar leithligh a chur isteach  le gach clár sa tsraith.                                       

